
MARMARAK ( SALVIA) O‘SIMLIGINING DORIVOR XUSUSIYATLARI 

 

O’ZMU Jizzax filiali “Biotexnologiya’’ yo‘nalishi katta o’qtuvchisi  

Mamatkulova Iroda Ergashevna  

Akromova Sitora talaba 

 

Annotatsiya:Marmarak o‘simligi issiqsevar, yorug‘likni yaxshi ko‘radigan, 

qurg‘oqchilikka chidamli hisoblanadi.Dorivorlik xususiyati bilan tabobatda o‘simliklar 

orasida oldingi o‘rinda turadi. 

Kalit so’zlar:marmarak(shalfey), dorivor marmarak(Salvia officinalis),     efiopiya 

marmarak(prjevalisky), xushbo‘y marmarak(bulleyana). 

 

     Marmarak (Salvia )- ko‘p yillik o‘simlik yoki yarim butalar turkumi.Vatani O‘rta Yer 

dengizi hisoblanadi. Bo‘yi 20-50 sm ga yetadi. Poyasi ko‘p sonli, shoxlangan, serbarg, to‘rt 

qirrali, pastki qismi biroz yog‘ochlashgan. Bargi   oddiy, uzun bandli, poyaning eng  yuqori 

qismidagilari bandsiz bo‘lib,  poyada  qarama-qarshi joylashgan.  Gullari qisqa  

bandli,mayda,  poya  va  shoxlarining yuqori qismida boshoqsimon shaklidagi soxta to‘pgul 

xosil qiladi.*6+ Guli qiyshiq, gulkosachasi ikki labli, ko’k binafsha rangda, otaligi ikkita, onalik 

tuguni to‘rt  bo‘lakli, yuqorida joylashgan. Mevasi – 4ta yong‘oqchadan tashkil  topgan.  

Iyun-iyul oylarida gullaydi  va issiqsevar, yorug‘likni yaxshi ko‘radigan qurg‘oqchilikka 

chidamli ekin hisoblanadi. Marmarak ba‘zan mavrak deb ham nomlanadi.*1+ 

  Tibbiyotda marmarakni uch turidan foydalaniladi.Bular, dorivor marmarak,efiopiya 

marmaraki va xushbo‘y marmaraklar. Dorivor marmarak bo‘yi 50-100sm yetadigan yarim 

buta. Tibbiyotda barglari ishlatiladi. Tarkibida efir moyi, flavonoidlar, uvsol va oleanol 

kislota, oshlovchi moddalar va boshqalar mavjud. Bundan tashqari tarkibida huddi piyoz va 

sarimsoqpiyoz tarkibidagi fitonsid moddalar kabi ko‘plab mikroblarga qarshi ishlatiladigan 

moddalar bor. Bargining damlamasi burishtiruvchi dizenfeksiyalovchi va yallig‘lanishga 

qarshi ta‘sir etuvchi vosita sifatida yuqori nafas yo‘llari yallig‘lanishida, tomoq, og‘iz va milk 

shilliq pardalari yallig‘lanishida og‘iz chayish uchun qo‘llaniladi. *5+ 

Efiopiya marmaragi bo‘yi 50-100sm yetadigan ikki yoki ko‘p yillik hisoblanadi      va 

Ukraina, Kavkaz va O‘rta Osiyo cho‘llarida  tog‘larning quruq qiyaliklarida   uchraydi. 

Tibbiyotda yer ustki qismi ishlatiladi va erta kuz vaqtida yig‘ishtirib olinadi*4+. 

      Xushbo‘y marmarak O‘rta Osiyo  tog‘larning etaklari hamda pastki qismidagi 

tog‘larda va toshloq qiyaliklarida va bog‘larda o‘sadi. Tibbiyotda yer  ustki qismi ishlatiladi. 

Qaynatmasi xalq tabobatida yurak tez urganda, darmonsizlikda, bezgak, buyrak 

kasalliklarini davolashda hamda ovqat hazm bo‘lishini yaxshilash uchun qo‘llaniladi. 

Ekstraktidan tayyorlangan surtmasi va ekstrakti-salmus teri kasalliklarini(masalan, 

psoriaz)ni davolashda yaxshi natijalar beradi. Shuning uchun bu preparatlar ilmiy 

tibbiyotda ishlatishga tavsiya etilgan. Efir moyidan dorishunoslik amaliyotida suyuq dori 

shakllarining hidi va ta‘mini yaxshilashda ishlatiladi.*2+ 

Genetik tahlili: Shalfey os‘imligini genetik tahlili bo‘yicha Xitoy olimlari Xuan Ley , Ley 

Vanglarning tadqiqotlari natijasida shalfey o‘simliklarini genlar soni, turi va takroriy ketma-

ketliklari solishtirildi. Ikkala Salvia o‘simlikida 114 ta noyob gen mavjud, shu jumladan 80 ta 

protein kodlash, 30 ta transfer RNK (tRNK) va to‘rtta ribosomali RNK (rRNK) genlari. 

Takroriy ketma-ketlik tahlili Salvia  genomlarida 21 ta oldinga va 22 ta palindromik ketma-

ketlikni,  Sintetik taqqoslash genomlari kodlash hududlarida yuqori darajadagi ketma-ketlik 

o‘xshashligini va intergenik ajratuvchilarning nisbatan yuqori farqlanishini ko'rsatdi. Juftlik 

moslashuvi va bitta nukleotidli polimorfizm (SNP) tahlillari Salviani aniqlash uchun ba’zi 

nomzod bo‘laklarni topdi. 

